
 
 
 

 
 

 

 4تر 1 له :د پاڼو شمیره
 german.de-maqalat@afghan  له موږ سره اړیکه ټینگه کړئ ښت تاسو همکارۍ ته رابولي.  په دغه پتهنپه در افغان جرمن آنلاین 

 هیله من یو خپله لیکنه له رالیږلو مخکې په ځیر و لولـئ ، دلیکنې د لیکنیزې بڼې پازوالي د لیکوال په غاړه ده : یادونه

 
 
 
 
 

AFGHAN GERMAN ONLINE 
http://www.afghan-german.com 

http://www.afghan-german.de  
 

 دهٔ نویسنده لزوماً نظر افغان جرمن آنلاین نمی باشدیعق ،مسئوولیت متن و شکل بدوش نویسندۀ مضمون میباشد

 

 ۲۴/۰۲/۲۰۲۴          صبورالله سـیاسـنگ 

 ( میر اکبر خـیـبـر)د 
 د قـتـل پلـټــنـه 

 برخه  ۴۲
 

 

ز کال کې د میر اکبر خیـبر د قتل د پلـټـنې په هکله دوهم ټوک ولیکل سي. له دې کبله له  ۲۰۲۴په پام کې ده چې په 
ټولو ښاغلو لوستونکو په ځانگړې توگه د افغانستان د خلق ډیموکراتیک گوند له لوړ پوړو او ټیټ پوړو غړو او عیني 
ناویل سوي دقیق  او  په هکله کره  باب  ناسپړل سوي  یوۀ  تأریخ د  افغانستان د  شهودو څخه هیله کـېـږي چې که د 

لیکوال ښاغلي ډاکټر صبورالله سیاسنگ سره د برېـښنالیک   معلومات په لاس کې لري نو یا دې له ما سره او یا دې له 
ږدئ چې تأریخ په راتلونکي کې تحریف سي.   د پتو له لارې اړیکه ونیسي او دغه تشه دې ډکه کړي. مه پرېـ

 په درنښت 
 

  اسـنگیصبورالله ســـ  ی ولونکټد معلوماتو را 

  siasang@yahoo.com  :پته کیل ناښـېبر 

 ۲۰۲۳اکتوبر   - ایرحمت آر   :  ه ړژبا ـتوښپ 

 RahmatArya@Rogers.com  پته:  کیل  ناښ ـېبر د 
 

 
نـېـټې د کابل په زاړۀ ښار کې سترگې نړۍ ته غړولې   ۲۹ل کال د لیندۍ د میاشتې په  ۱۳۲۰د   -  ذبیح الله زیارمل  -ما 

ـېـژند، خپل ځان مې په ششدرک کې په خپل ما  دي. کله چې  . تر  قدیمي کور کې وموند ډېــر خپل کیڼ او ښی لاس وپـ
ل کال پورې په هماغـۀ کور کې پاتې سوم او بیا مې مکروریانو ته کډه وکړه. زما د پلار نوم غلام قادر مسکین  ۱۳۵۰

له کوم استاد پرته عربي هم زده کړې وه. هغه کتاب لوستونکی او په    ئـې   ه او په خپله لدرلود  ئـې   دی. شعري قریحه 
امان    د   کړ او   پـېـل ددولت مأموریت    ئـې  له لارې  " دفتر طرق   " پاړسي، پښـتو او عربي کې د عالي سواد خاوند وو. د  

الله خان د سلطنت پر مهال د شاهي دارالتحریر له جوړېـدلو وروسته په رسمي دندې وگومارل سو. د استقلال د جگړې  
خان د حکومت په وروستیو کلونو    د کلنو اکثریت شاهي فرامین د هغـۀ په خط او کتابت دي. د سپه سالار شاه محـمود

کې کورناستی یا متقاعد سو. د مور له خوا هم په یوې مذهبي کورنۍ پورې اړه لرم. د هغـۀ وخت لومړني دودیز درسونه  
مې د سیمې له ملا   ص مې له خپل پلاره او قرآن، تفسیر، مُنیه، کنز، قدوري او مستخل " انيـدیکـخلاصه "  او "پارۀ عم "  کهل

 امام څخه زده کړي دي.  
پورې مې د قلعـۀ جنگي، قرغې،  کال ل ۱۳۵۰ل تر ۱۳۳۸ولوست او له   پورې د استقلال ښوونځی مې تر لسم ټولگي

په گارنیزیونو  په    نوپکتیا او نهرین  ته ورساوۀ. ټولنیز  ۱۳۴۴کې خدمت کړی دی.  پای  کال کې مې حربي پوهنتون 
کړل. هغـۀ ما او څو تـنو   پـېـلپه هڅونې  (وروسته: علم رشنو)مطالعات مې له اووم ټولگي وروسته د محـمد علم ناخدا 

 نورور ته مواد د مطالعې لپاره په امانت ورکول. 
وروسته په ژمي کې د ورځې په اوږدو کې او له ژمي وروسته یوازې ماسپښین مهال به مې د کابل د    له اووم ټولگي
  کې  او مرکزي سیلو په فابریکو (پوست و رودهشرکتِ  ) شرکت ، د پوستکو او کولمو(پشمینه بافي کابل) وړیو د اوبدلو 
دو ملگرو یوه کړۍ  نــېـږ پوځي ښوونځي ته لاړم. د استقلال په ښوونځي کې مې هم د   ئـې  چې ورپسې   کاوۀ تر هغو کار 

 سره یو ځای سول.   "اردو انقلابي له سازمان " درلودله. دوی ټول یا د افغانستان د خلق له ډیموکراټیک گوند او یا د 

یت  مدیرد تحریراتو د    د جمهوریت له کودتا وروسته د کورنیو چارو د وزیر فیض محـمد د غوښتـنې پر بنسټ مې د هغـۀ 
ته جذب سوی وو. کله چې فیض محـمد کودتا ته وبلل سو له    "اردو انقلابي سازمان"دنده ومنله. نوموړی زما له پلوه د 

سلا مشوره وکړه. ما نوموړی د ببرک کارمل او میر اکبر د گډې پرېـکړې پر بنسټ په کودتا کې له گډون   ئـې  ما سره 
ې  څخه منع کړ، سره له دې چې ما ته  په کودتا کې فعاله او بنسټیزه  هم   ئـې  بیا خو    - راکړی وو چې کودتا ته به ځيډاډ   ئـ

 ونډه ولوبوله.  
ست څخه  ب  ما په دې مأموریت کې تقریباً یو کال کار وکړ. د ولسمشر له پلوه یو ناڅاپي دستور راغی چې ما دې له هغـۀ 

ما ته راپورونه راځي چې اصلي وزیر ذبیح الله زیارمل دی   "  :ته داسې ویلي ول  ې کړي. ولسمشر فیض مـحـمد لــېــر
ـۀ ده.  " او دا ستا د حیثیت لپاره ښه نـ

. زما دندې تر هغو  ل کال د غوایي د میاشتې له پـېـښو وروسته د نور احمد نور له پلوه همکارۍ ته وبلل سوم۱۳۵۷د 
  په توگه  د کابل ښاروالۍ د لومړي مرستیال مې  دوام وکړ چې نوموړی امریکا ته د سفیر په توگه لاړ. د لنډ مهال لپاره

 او د اطلاعاتو او کلتور د وزارت په اداري ریاست کې کار وکړ.  
ل کال د لیندۍ په میاشت کې زندان ته ولوېـدم. په عمومي عفوې کې لومړی د خلیل زمر په شان له خوشې  ۱۳۵۷د  

روسته خوشې سوم. تر هغـۀ مهاله چې کارمل د واکمنۍ پر گدۍ ناست وو  و کـېـدلو څخه مستــثـنی وگرځول سوم، خو 
و سره د کورنۍ مالي چارې  اخـېـسـتلهـېـڅ ادارې زه ان د اجیر په توگه ونـۀ منلم. له ناچارۍ مې د یوۀ ټکسي موټر په  

په مجلې کې کار وموند. د    " صلح و سوسیالیزم" او بیا مې د  " بزگر"پر مخ بیولې. له څو مودې وروسته لومړی مې د 
اتلسم پولینوم په درشل کې د ډاکټر نجیب الله د هیله مندۍ پر بنسټ د اردو د سیاسي چارو په عمومي ریاست کې په کار  

 وگومارل سوم. 
 له میر اکبر خـیـبر سره ستاسو آشنایي؟  :سیاسنگ 
سره  ببرک جان    د علم ناخدا په کور کې د هغـۀ له پلوه له   کال کې د لومړي ځل لپاره   [ز۱۹۵۷]ل    ۱۳۳۶په   : زیارمل

په مرستې راته زمینه مساعده سوه چې له میر   رشیدالله آشنا سوم. درې یا څلور میاشتې وروسته د خپل ورور عنایت 
بر سره پـېـژندگلوي تر لاسه کړم.    اکبر خـیـ

  د ښوونځي له لیلې څخه وروسته د ژاندارم د   ( وروسته د پولیسو اکاډیمۍ)کله چې خـیـبر له زاندانه آزاد او د ژاندارمه  
قلاتي   او محـمدزي خان  په یوۀ آپارتمان کې له صدیق سیلاني لوگري ئـې   تابع سو، د کابل په منډوي کې کورس  تکمیلیه 

 سره ژوند کاوۀ. 
سره چې د شرعیاتو په پوهنځي کې د سیلاني هم ټولگیوال او دوست وو د لومړي ځل لپاره د    رشید زه له عنایت الله  

یــدلخـیـبر   آشنا سوو او له هر لور او گودر مو له یو بل سره خبرې وکړې. په دغو    ه و ته ورغلم، هلته له یو بل سرل
بـرورځو کې   د کرایي مستقل کور په لټون کې له کوره وتلی وو. هغـۀ نوی د سلیمان لایق له خور سره وادۀ کړی   خـیـ

ــېــرمـن وو او په دې هڅه کې وو چې خپله  د دوبي   [ ز۱۹۵۷]ل کال ۱۳۳۶د   بایـد له پلخمري څخه کابل ته راولي. دا  م
 وروستۍ شپې ورځې وي.  

یـد خـیـبر په دوبنیو پوځي جامو کې وبیا له خپل ورور سره لاړم. دا ځل مې    ئـې  د هماغې ورځې په سبا چې د آپارتمان    لـ
د خاوند په توگه ثبت سو. د زندان   لوړ شخصیتزما په حافظې کې د سره  له پوړیو راکوزېـدۀ. په هماغو لومړیو کاتو 

ـدله ورایه په مخ کې ښکار  ئـې  د ربړونو او د سختیو د گاللو نښې نې  له    ئـې  لوی سر  اوډنگر اندام  :لې ېـ خوارځواکې تـ
 سره تناسب نـۀ درلود.  

ــېـژندلم. هغـۀ ددې په ترڅ کې چې د کرایي کور د نیولو وعده رشید یو ځای به لاړ سو او د   : درلوده وویل ئـې ور وپ
ــر لارې په اوږدو کې به خبرې وکړو. هغه راته  صمیمي انسان ښکاره سو. زما په سترگو کې هـېـڅ داسې انتباه نـۀ   ډې

 راتله چې په هر څه پوه، له زندانه خلاص سوی یو سیاسي شخصیت دې وي. 
څ کومه  نې وکړې. هغه کلمات چې دۀ اداء کول په هغو کې هـېـ ې  ـچـلپــې ـهغـۀ زما د ټولگي او ښوونځي په هکله پوښتـ

نـۀ وه. داسې راته ښکارېـدل لکه چې نامفهومه اصطلاح  باغِ  یو بل سره  له  ې  کمخ  وکلون  و کلون  له   او  پل  ژنو. د  پــېـ
نې کولې او زما ځوابونو ته  ئـې  عمومي له منډوي څخه تر دِۀ افغانانو پورې  غوږ نیوۀ.   ئـې  مسلسلاً له ما څخه پوښـتـ

  لـیـدل دی. ددغو خبرو په ترڅ کې ما داسې څه ونـۀ  "نابغه "ـدلي ول چې میر اکبر  ما له خپل ورور حیات الله څخه اورې
 څرگندویه وي.    "نبوغ " چې ددغـۀ ساده او صمیمي شخصیت په وجود کې دې د هغـۀ د 
زموږ   (او میر اکبر دواړه باجه گان ول رشیدزما ورور  )زموږ آشنایي په دوستۍ واوښتله او د خپلوۍ د اړیکې په پار 

ــېــدۀ ېـل ل را وروسته عملاً ۱۳۳۷. په بلې وینا زموږ دوستي له  کورنی تگ راتگ لا پیاوړی ک او د هغـۀ د تراژیک   پـ
، گواښونه او تطمیع گانې وسوې بیا  « کارشکنۍ»دوام وکړ؛ سره له دې چې ډېـر سبوتاژونه  ئـې ترور تر ورځې پورې

ــېـدله، تر دې چې دغه اړیکه یوازې د هغـۀ له شهادت سره سمه پر  ک سو.  ېـهم زموږ دوستي هره ورځ ژوره ک

  غوره کړی وو؟    ئـې  تخلص   خـیـبـرولې د   :سیاسنگ 
ــږم او نـۀ ما ته داسې څه ول چې پوښتـنه  ئـې  یاتوئـد تخلص د غوره کولو په جز   :زیارمل وکړم. د تخلص    ئـې  نـۀ پوهــې

دغه غوراوی د    تخلص غوره کړ. خـیـبـردود وو او میر اکبر د    یو تر منځ  وغوره کول د ژورنالیستانو او سیاستوال

ببرک جان هم د لومړي ځل لپاره په همدې   ئـې ې له لومړۍ خپرونې سره هممهاله وو چې په ترڅ کېجریـدد  " پرچم"
. البته د هغـۀ اصلي نوم ببرک نـۀ وو، د هغـۀ اصلي نوم سلطان حسین وو. ما دا خبره  گڼې کې د کارمل په نوم یاد سو

 زما اصلي نوم هم سلطان محـمود دی.   : ې ویلئـد محـمود بریالي له خولې اورېـدلې ده چې و
کې، په ولسي جرگې کې د ببرک    وڼې په گ جریـدنگ وړ لاسوندونو کې او د خلق د  ېــد تاسو په ټولو لیکل سویو او د اور 

د وکالت په دورې کې، په ولسي جرگې کې د کابل وکیل، د ببرک له نوم سره مخامخ کــېـږئ. د پرچم په لومړۍ گڼه  
 کې د ببرک نوم، ببرک کارمل ته وواوښت.  

  په زندان کې  خـیـبـر  :سیاسنگ 
ــېــرمـنمنی یا ددوبي وروستۍ ورځې وې. د جمعې ورځ وه چې خـیـبر او    [ ز۱۹۵۸]ل کال  ۱۳۳۷د   : زیارمل   ئـې  م

بـرورځې لمانځـۀ ته تللی وو. د  زموږ کور ته راغلل. پلار مې د جمعې   ښه به دا وي چې له کوره    :راته وویل   خـیـ
ــېـدو په مسلخ پورې اړوندووځو او دباندې  ــېـدو گرځ ــېـر و وگرځو. په گرځ سوو او د یکه توت   کرنیزو ځمکو څخه ت

ــۀ په وسیلې له مکرویانو سره نښ   کې په یوۀ ځای کې چې اوس  ه د سړک په څنډ   ه غاړپرد سیند    تی دی د یوۀ نري پـل
محافظ به  هغه مهال چې د قوای مرکز په استخباراتو کې زنداني او تر تحقیق لاندې وم،  : ناستلو. هغـۀ راته وویلـې ـکښـ

 د اوداسـۀ لپاره راوستلو.   هر سهار موږ  دلته 
نې ورڅخه وکړم: ولې زنداني    خـیـبـرد   په ذهن کې محفوظې پوښتـ پلمه په لاس راکړه چې زما  دې خبرې ماته دا 

ټې، څومره موده تر تحقیق لاندې وئ؟ څه حکم صادر سو؟ په کوم محبس کې؟ او  .. . سواست؟ په کومې نــېـ
د حربي پوهنتون دریم کال   :کړراپه دې توگه لڼد ځواب   ئـې او څو نورو ته  ونـۀ کړپه پام  و ته ن ـپوښت  شـمـېـرهغـۀ یو  

طــُرُم ووهل سو. د تجمع په   « جمع سئ». د  مکې د افسرۍ په جامو کې یوۀ سیوري ته ناست وپه باغ بالاحصار  دوو، 
دکې مو په چټکی صف جوړ کړ. زموږ د ټولي بولندوی   میدان  ۀ وو چمتو.   سـیـ عبدالغني نومــېـدۀ. ټولگې مو بشپړ نـ

ې  یو څوک په بیړه راغی، بولندوی ته  ورته په غوږ کې وویل. غني خان    ئـې  ورکړ او یو څهکې  یو کاغذ په لاس   ئـ
ــرنو کسانو په شهادتنامو کې   ــد څو ت  : ې ویلئـټولگي ته مخ واړاوۀ او و  ـې نه سوې ده. د هغو کسانو نومونه چې  ــوت تـ

 میر اکبر، مـحـمدزی او عبدالله جان.   :اخلم، له صف څخه دې ووځي او د غنډ بولندوی ته دې ورسي 
  د قوای مرکز قومانداني!  : استقامت  شی گرځ! تیار سئ!  : عبدالغني قومانده راکړه سـیـد و، ېــدپه مجردې چې موږ وخوځ ـ

 موزون قدم! مارش 
  ورته   حال کې مې همدې  معطل نـۀ سول. ما له لاسه ونیو او د خوځـېـدو په  یهغو  :ې ویل ئـعبدالله توقف وکړ او و

 ــترڅو کوم غبرگون راونـۀ پار  له ټولگي وایستلو   ئـې  نامو کې غلطي یوه پلمه وه. موږ ـپه شهادت  : وویل ږي. دا اصلي  ې
 موضوع نـۀ ده.  

ورسـېـدم، د غنډ بولندوی ډگرمن رسول جان د خپل کار د میز له شا راووت او د دفتر په  کله چې د غنډ قوماندانۍ ته  
ې  په لوړ غږ چې غږ   په لاس کې وو.   ئـې   منځ کې ودرېـد. یو کاغذ  والا  "وت دوه درې ځلي راپه سختۍ له ستوني  ئـ
په امر تاسو اوس همدلته اوسئ. تر ثاني    د والاحضرت " : ړه کړه ـجمله داسې بشپ  ئـې   وویل او بیا  " حضرت، والاحضرت

 "  ...امر پورې
  ئـې   د قوای مرکز قوماندانۍ ته راوستلو او د مرکزي قول اردو د استخباراتو په دفتر کې ئـې  ماښام مهال وو چې موږ

نې  لله موږ څخه پلـټـ  پلار وو.    (ظریف فرید د )ال ظریف خان وډگر مدیر کړې.  د استخباراتو  پـېـ
موږ په یوۀ سرتړلي    ئـې   یوه شپه  :وویل   ئـې اکبر د خپل حبس موده راته څرگنده نـۀ کړه، خو د زندان په هکله  مـیر

ــېــد. د لارې په اوږدو کې موږ ته موټر کې پرته له دې چې   فکرونو زما    وډېــرڅه ووایې کښـېـنولو او موټر وخوځ
ذهن بوخت ساتلی وو. یو ناڅاپه مې یوه غیر عادي روښنایي احساس کړه. گومان مې کاوۀ چې د کابل سینما له مخې  
څخه تــېـرېـږو. له څو دقیقو وروسته موټر په یوۀ انگړ کې ودرېـد. کله چې له موټر څخه راکوز سوو، د امنیې قوماندان،  

نه نور دل. آصف خان    فرقه مشر آصف خان او دوه تـ افسران چې گڼې موږ ته سترگې پر لاره ول، زما مخې ته ودرېـ
  زموږ د لارې په اوږدو کې د اوبو یوه کوچنۍ ویالـۀ ښکاره سوه. ما ته  "په ما پسې راځئ... "  : ې ویلئـمخکې لاړ او و

ه برخمن یو عسکر گاڼـۀ ونـۀ غوښتل له یوۀ  دسپلین لهما چې ځان    " اغا صاحب! تاسو مخکې سئ!  "   : همدلته وویل  ئـې
تاسو زموږ سیاسي او دروند زنداني   "   : هغـۀ وویل  " تاسو مخکې لاړ سئ."  : فرقه مشر څخه وړاندې گام واخلم، ومې ویل

   "یاست. مهرباني وکړئ تاسو مخ ته سئ.

چې د   لکوټې کې واچولو. داسې ښکارېـد په یوې یوې منفردې ئـې  ته بوتلو او هر یو " کوټه قلفۍ"موږ  ئـې   په دې پسې
په هکله  ئـې   زندان ساتونکي ته او روزنې  مخکې له مخکې اړینې لارښوونې    له موږ سره د چارچلند د څرنگوالي 

 4تر 4 له :د پاڼو شمیره
 german.de-maqalat@afghan  له موږ سره اړیکه ټینگه کړئ ښت تاسو همکارۍ ته رابولي.  په دغه پتهنپه در افغان جرمن آنلاین 

 هیله من یو خپله لیکنه له رالیږلو مخکې په ځیر و لولـئ ، دلیکنې د لیکنیزې بڼې پازوالي د لیکوال په غاړه ده : یادونه

 
 
 
 

ته درکړی دی،   د هغـۀ امر پر بنسټ مې تاسو" : ې ویلئـورکړې وې، ځکه موږ د آصف خان لوړ غږ واورېـد چې و
څخه دستور اخیستی    "والاحضرت "هغـۀ نـۀ یوازې زموږ له راوستلو بلکه له موږ سره د چلند په هکله له  " عمل وکړئ. 

 وو.  
یـد دغه  نه ما ته له څو اړخونو له خاطراتو ډکه وه، ځکه زه وروسته پوه سوم چې هغـۀ د کورنۍ هـېڅ غړي او نورو  لـ

باندې د اعتماد د  خپل ځان  دوستانو ته په دومره تفصیل دا شرحه نـۀ وه ویلې. له بلې خوا، د هغـۀ د بیان لحن مې پر 
نښې په توگه احساس کړ. څرگنده ده چې ما په خپل ذهن کې ډېـرې نورې پوښتـنې هم درلودلې. غوښتل مې پوه سم چې  
آیا د تحقیق په لړ کې شکنجه سوی دی، په همدې توگه څو نورې پوښتـنې هم وی خو د هغه ستر خصلت په پام کې  

څ حالت کې  نیولو سره چې د ژوند تر پایه ورسره پاتې  ــېــدم چې له خپل شخصي کړاو او عذاب څخه په هـېـ سو، پوه
 .ويخلاص  نـۀ په هـېڅ عنوان خولـۀ په شکایت 

ر  :سیاسنگ  آزادېـدلو    خـیـبـ د  سو؟  زنداني  ولې  او  ورځ  کومه  ــټـهپه  ـې ده. راته    ئـې  نـ  څرگنده 
ېــدلو    : زیارمل ـټـهد مـیـر اکبر د زنداني کـ ـېـ ــټـه د وږي د میاشتې لومړۍ    [ز۱۹۷۴]ل کال  ۱۳۲۶د  نـ ـې ده. دا کومه    نـ
ــټـه تخمیني  ـې ـټـهنـۀ بلکه دقیقه    نـ ۀ ده څرگنده.  دا چې تاسو وویل چې تاسو ته  ېــد ده. د هغـۀ د خلاص  نــېـ لو ورځ راته نـ
ې ده نو مهرباني وکړئ د سند او ثبوت په ښودلو څرگنده  له ما سره شریکه کړئ.    ئـ
  له پامه غورځولې.  ئـې تاسو وویل چې ستاسو یو شمـېـر پوښتـنې   :سیاسنگ 
بې ځوابه پوښتـنې په تعذیب او شکنجې پورې اړوندې پوښتـنې وې. ښاغلی سیاسنگ! تاسو عالي جناب لیکلي   : زیارمل

ــد دي چې له زندان څخه د میر اکبر د خلاص غواړم چې زه یوازې په   نــېــټـه درته روښانه ده. زه له تاسو هغه  نــېــټـه  ې
ــېـږم، مهرباني وکړئ   ـټـهتقریب پوه  راته راوښیي. خو داسې ښکاري چې تاسو هم دا غوښتـنه له پامه غورځوئ؟   نــېـ

ېــدلو    خـیـبـر د یوې مرکې په ترڅ کې له زندان څخه د    (پاڼې کې  ۲۰۶د همدغـۀ کتاب په  )ډاکټر شرق    :سیاسنگ  د خلاص
ــټـه  خـیـبر ټولټال څه دباندې  "  :ښیي او وایي   وروستهږ میاشتې  ـڅخه شپ پـېـل د مـحـمد داؤود د صدارت د دورې له   نــې

ږ کاله او څو میاشتې پاتې سو زما په یاد نـۀ ده  شـپـږ کاله محبوس پاتې سو. دا چې په دې محاسبې سره، نوموړی  ." شـپـ
ېـل ز کال په ۱۹۴۹ز کال په پای یا د ۱۹۴۸د   کې زنداني سوی وو.   پـ

ــټـه د شرق دا خبره نـۀ سي کـېـدای چې دقیقه  : زیارمل ـې قصه   " ملاقات"خپله د   په   وي. میر اکبر د توقیف په زندان کې نـ
نې پورې اړه لري چې له عبدالرحمن محـمودي   ما ته کړې ده. ددې خبرې لړۍ اوږده ده او د میر اکبر په هغې پوښتـ

ې  څخه  ـټـهکړې ده او هغه هم بستر وو، دا پوښتـنه کابل ته د بولگانین او خروشچف د سفر په هکله وه. هغه   ئـ اوس    نــېـ
لـصدارت له  زما په یاد نـۀ ده، خو بیاهم نـۀ سي کـېـدای چې د داؤود د   ـېـدلو شپـږ میاشتې وروسته وي. پـې

هغـه څـۀ چې په دغـۀ کتاب کې راټولوم پوښتـنو ته د ځواب موندلو لپاره مرکې دي. هر څوک د خپلو خبرو   :سیاسنگ 
 د سموالي او ناسموالي مسؤولیت په خپله لري.  

لاندې ونیسئ، خو دا ځواب هسې    " استنطاق" تاسو د یوۀ څارنوال یا پولیس په توگه نـۀ سئ کولای څوک تر    : زیارمل
باور نـۀ لرم، ځکه   په خبرو  ته د پاکستان ننوتلو او د  ببولالې او غیر دقیق دی. هر گوره، زه د هغـۀ  بغداد تړون  د 

ته راوړلو په سیمې کې ځواک   له منځه    –امریکایي وسلو لاس  او  او    یووړ، انډول  له لویې جرگې  د وسلو د  داؤود 
،  هند او اندونیزیا ته د سفر پلان درلود  ئـې  شوروي مشرانو ته، چې اصلاً ،  مجوز له ترلاسه کولو وروسته  د نگ رودـې ـپ

ېــدلو په لاره کې دې له کابل څخه هم یوه رسمي  بلنه ورکړه  ن یـد چې مسکو ته د راستـ نه وکړي. دا نـۀ سي کـېـدای چې  لـ
    وي.   پـېـل د هغـۀ د حکومت 

ل کال په مني کې له زندانه خلاص  ۱۳۳۴د یوۀ لیک په ترڅ کې لیکلي چې هغه د   حیدرد میر اکبر د اکا زوی، غلام 
ۀ ده ویلی،    ئـې   لیکلی او میاشت   " منی"سو. سره له دې چې هغـۀ یوازې   له لومړۍ  خنـ ــېــټـې و د وږي د میاشتې    ن

ې  وروسته  ـټـه ړ کـېـږي. ښایي دغه دقیقه  ـشپږ کاله بشپ ئـ ۀ په یوۀ انگړ کې ژوند   نیکـۀ وي، ځکه هغوی د خپل  نــېـ د کالـ
ر کاوۀ.  ږ کاله او څو میاشتې په زندان کې پاتې سو.   خـیـبـ  ټولټال شپـ

 

 ا نور بی 
 ... ټولټال شـپـږ کاله او خـیـبـر "  : تاسو وایاست  : سیاسنگ

